
ABSTRAK

Kesedaran digital dalam kalangan pelajar perakaunan di Malaysia amat Received:
penting kerana keperluan pekerjaan semasa amat memerlukan ~ Dec4, 2023
kompetensi digital. Namun kajian berkaitan kesedaran digital tidak Accepted:
banyak dilakukan. Objektif utama kajian ini dijalankan adalah untuk Jan 29, 2024
mengkaji tahap kesedaran digital dalam kalangan pelajar perakaunan di

Malaysia dan hubungannya dengan prestasi pelajar. Elemen kesedaran Online
digital yang dikaji ialah kesedaran etika, kesedaran budaya, kesedaran ~ Published:
kepimpinan, kesedaran polisi dan kesedaran risiko. Edaran borang June 27, 2024
soalselidik dilakukan di selurun Malaysia dan kadar respon sebanyak

202 borang telah diperolehi meliputi pelajar Sarjana Muda Perakaunan

di Institusi Pengajian Tinggi di Malaysia. Pengujian hipotesis bagi

kajian ini dibuat menggunakan analisis korelasi. Hasil kajian

menunjukkan tahap kesedaran bagi kesemua elemen adalah tinggi

dalam kalangan pelajar. Hasil analisis korelasi pula menunjukkan

kesedaran etika, kepimpinan dan risiko berhubungan secara positif dan

signifikan dengan prestasi pelajar manakala kesedaran budaya dan polisi

berhubungan secara positif tetapi tidak signifikan. Ini menunjukkan

kesedaran kompetensi digital meningkatkan prestasi pelajar dalam

elemen etika, kepimpinan dan risiko.

ABSTRACT

Digital awareness among accounting students in Malaysia is very
important because current job requirements require digital competence.
However, research related to digital awareness has not been done
much. The main objective of this study was to examine the level of
digital awareness among accounting students in Malaysia and its
relationship with student performance. The elements of digital
awareness studied are ethical awareness, cultural awareness,
leadership awareness, policy awareness and risk awareness. The
distribution of questionnaire forms was carried out throughout
Malaysia and a response rate of 202 forms was obtained covering
Bachelor of Accounting students at Institutions of Higher Education in
Malaysia. Hypothesis testing for this study was done using correlation
analysis. The results of the correlation analysis show that ethical
awareness, leadership, and risk are positively and significantly related
to student performance while cultural awareness and policy are
positively related however, it is not significant. Therefore, it shows that,
there is a relationship between digital competency awareness with
accounting students’ performance through the elements of ethical,
leadership and risk awareness.

Keywords: Digital Awareness, Student Performance, Accounting
Student

PENGENALAN

Kesedaran digital dalam kalangan pelajar perakaunan melibatkan pemahaman, kemahiran,
dan keupayaan menggunakan teknologi digital dengan berkesan seiring dengan konteks
perakaunan. Elemen-elemen ini penting dalam pendidikan perakaunan sejajar dengan
transformasi digital yang sedang berlaku dalam semua industri kini termasuk kewangan dan
perakaunan. Berbeza dari bidang lain, pelajar perakaunan perlu mahir dengan penggunaan
perisian perakaunan bagi menghasilkan maklumat yang dapat membantu pihak pengurusan
menilai dan membuat keputusan dengan baik. Oleh itu, pelajar perakaunan perlu mempunyai
kesedaran digital yang tinggi terutamanya terhadap kemahiran perisian perakaunan seperti
SQL, UBS, QuickBooks, Xero, atau MYOB. Mereka juga perlu memahami cara
menggunakan perisian ini untuk merekod transaksi, menghasilkan penyata kewangan, dan
melakukan tugas-tugas perakaunan yang lain (Marissa, Eric & Wilson, 2017). Kemabhiran
digital dan teknikal ini perlu bagi mengelakkan kesilapan dan seterusnya memberi kesan
dalam membuat keputusan.

Kesedaran digital dalam analisis data raya ini membantu pelajar memahami bagaimana
menggunakan perisian analitik untuk menguruskan dan menganalisis data raya, memberikan
wawasan kewangan yang lebih mendalam dan membantu dalam membuat keputusan
perniagaan (Cokins & Marcinko, 2017). Pelajar perakaunan juga perlu kesedaran terhadap
isu-isu keselamatan maklumat dan privasi dalam konteks penyimpanan dan pemprosesan data
kewangan. Mereka perlu tahu kepentingan melindungi maklumat sensitif dan mematuhi
undang-undang privasi (Vasarhelyi, Alles, Kogan, & Krishnan, 2015).

Kesedaran digital juga penting bagi pelajar mencakupi pemahaman terhadap konsep
teknologi pemprosesan data. Pelajar perakaunan perlu tahu bagaimana menggunakan alat dan
teknik pemprosesan data untuk meningkatkan kecekapan dan keberkesanan dalam tugas-
tugas perakaunan (Hall & Saar, 2017). Kini, proses pembelajaran juga semakin mudah
dimana ianya melibatkan e-pembelajaran dan platform pembelajaran dalam talian menjadi
mudah dengan adanya kesedaran digital. Kesedaran digital ini juga mencakupi kemahiran
menggunakan platform pembelajaran dalam talian, forum, dan sumber-sumber digital untuk
pembelajaran perakaunan. Pelajar juga perlu tahu berkomunikasi secara efektif dalam
persekitaran maya dan memanfaatkan instrumen e-pembelajaran (Serrano & Bregt, 2018).

Dengan adanya kesedaran digital, pelajar perakaunan turut mempunyai kemahiran
berkomunikasi melalui teknologi. Pelajar perakaunan perlu tahu bagaimana menggunakan
alat komunikasi digital seperti e-mel, panggilan video, dan platform kolaboratif untuk
berinteraksi dengan pensyarah dan rakan sekelas (Yoon, 2017). Kepentingan kesedaran
digital ini juga melibatkan pemahaman mengenai inovasi teknologi terkini dalam kewangan
dan kesan kepada sistem perakaunan seperti penggunaan blockchain, kecerdasan buatan atau
artificial intelligence (Al), dan alat pembayaran digital. Pelajar perlu mengekalkan kesedaran
terhadap perkembangan terkini dalam industri perakaunan (Granlund & Malmi, 2002).

Selain itu, pemahaman kesedaran digital dari segi etika dalam penggunaan teknologi juga
adalah keperluan penting dikalangan pelajar. Pelajar perakaunan terutamanya perlu
memahami isu-isu etika yang berkaitan dengan keamanan data, privasi, dan penggunaan
teknologi dalam konteks perakaunan (Krogstad & Hobson, 2017). Kajian oleh Khanal et al.
(2021) juga mengetengahkan empat elemen dalam kesedaran digital yang terdiri dari
kesedaran etika, budaya, kepimpinan dan polisi. Kesedaran digital ini dalam perakaunan
bukan hanya mengenai penggunaan teknologi, malahan tentang kesediaan dan keinginan
untuk terus memperbaharui pengetahuan dan kemahiran teknologi sepanjang kerjaya
profesional.

Melalui perbincangan ini, dapat dinyatakan bahawa hubungan antara kesedaran digital dan
prestasi pelajar telah menjadi subjek kajian yang semakin penting dalam konteks pendidikan
moden. Kesedaran digital mencakupi pemahaman, kemahiran, dan kemampuan untuk
menggunakan teknologi digital dengan efektif dan kreatif. Dalam konteks ini, prestasi pelajar
merujuk kepada pencapaian mereka dalam bidang akademik dan pembelajaran.

Peningkatan kesedaran digital, dijangka akan meningkatkan juga prestasi pelajar. Kesedaran
digital membolehkan pelajar mengakses sumber-sumber pembelajaran digital seperti e-buku,
jurnal dalam talian, dan juga platform pembelajaran dalam talian. Akses yang baik kepada
bahan pembelajaran digital telah dikaitkan dengan peningkatan prestasi pelajar (Umar, Yusuf
& Muhammad, 2019). Pelajar yang memiliki kesedaran digital yang tinggi cenderung lebih
berjaya dalam pembelajaran dalam talian. Kemahiran dalam menggunakan platform
pembelajaran dalam talian, berkomunikasi secara digital, dan berkolaborasi secara maya
dapat memberikan impak positif terhadap prestasi akademik (Yen & Liu).

Tambahan lagi, kesedaran digital membantu pelajar menggunakan kemahiran teknologi
dalam menyelesaikan tugasan dan projek akademik. Penggunaan kemudahan seperti
pemprosesan kata, perisian perakaunan, dan perisian analitik kewangan dapat meningkatkan
kualiti tugasan dan menyumbang kepada prestasi akademik yang lebih baik (Keengwe,
Onchwari & Wachira, 2008). Kesedaran digital juga memainkan peranan penting dalam
kemahiran pembelajaran kolaboratif. Pelajar yang mahir dalam menggunakan alat-alat
kolaboratif digital seperti Google Docs, platform forum, atau aplikasi perbincangan

cenderung mencapai prestasi yang lebih baik dalam projek berbentuk kumpulan (Liu &
Hsieh, 2012).

Kesedaran digital juga berkaitan dengan pemahaman dan penggunaan teknologi
pembelajaran adaptif. Pelajar yang dapat menggunakan teknologi pembelajaran dapat
menyesuaikan pembelajaran dengan keperluan individu mereka cenderung mencapai prestasi
yang lebih baik (Burgos, Tattersall & Koper, 2007). Kesedaran digital membantu pelajar
mengembangkan kemahiran penyelesaian masalah melalui teknologi. Penggunaan alat-alat
digital untuk menganalisis masalah dan mencari penyelesaian dapat membantu meningkatkan
prestasi pelajar dalam kursus perakaunan (Siti Noraida, Shafiz Affendi, & Mohd Nasrun,
2017).

Pelajar dengan kesedaran digital yang tinggi cenderung lebih aktif dalam proses
pembelajaran digital. Aktiviti seperti perbincangan dalam talian, pertanyaan dalam forum,
dan penyertaan dalam platform pembelajaran maya telah dikaitkan dengan prestasi akademik
yang lebih baik (Joksimovi¢ et al., 2015). Malah, kesedaran digital mencakup pemahaman
terhadap konsep Kkecerdasan buatan dan analitik kewangan. Pelajar yang dapat
mengintegrasikan pemahaman ini dalam kerja akademik mereka dapat memanfaatkannya
untuk meningkatkan prestasi dalam kursus perakaunan (Benamati & Bhagwatwar, 2019).

PENYATAAN MASALAH

Kesedaran digital dalam kalangan pelajar perakaunan penting untuk kemahiran penggunaan
perisian perakaunan (Marissa et al, 2017), analisis data raya dan analisis kewangan (Cokins
& Marcinko, 2017), keselamatan maklumat dan privasi (Vasarhelyi, Alles, Kogan,&
Krishnan, 2015), penggunaan teknologi pemprosesan data (Hall & Saar, 2017), E-
pembelajaran dan platform pembelajaran dalam talian (Serrano & Bregt, 2018), kemahiran
Teknologi Komunikasi (Yoon, 2017), pemahaman inovasi teknologi terkini (Granlund &
Malmi, 2002) dan etika digital (Krogstad & Hobson, 2017; Khanal et al., 2021).

Namun, kajian yang mengetengahkan pelajar perakaunan secara keseluruhan masih kurang.
Berdasarkan kajian lepas, empat elemen kesedaran digital oleh Khanal et al. (2021) dari
kesedaran etika, budaya, kepimpinan dan polisi jarang diketengahkan dan kajian ini memilih
keempat-empat elemen dan menambah satu elemen kesedaran yang penting iaitu kesedaran
risiko. Kesedaran risiko ini adalah berdasarkan keperluan perakaunan yang dikupas dalam
tinjauan daripada ACCA (2016) kepada akauntan di seluruh dunia.

Hubungan antara kesedaran digital dan prestasi pelajaran juga tidak banyak dikaji. Kajian
Khanal et al. (2021) cuma melihat kepada prestasi matematik sahaja. Namun, banyak kajian
yang menyokong hubungan antara keduanya dari pelbagai aspek termasuklah akses kepada
sumber pembelajaran digital (Umar et al., 2019), pembelajaran dalam talian dan kesedaran
digital (Yen & Liu), kemahiran teknologi dalam tugasan dan projek (Keengwe et al., 2008),
pembelajaran kolaboratif dalam rangkaian digital (Liu & Hsieh, 2012), teknologi
pembelajaran adaptif (Burgo et al., 2007), kemahiran Penyelesaian masalah melalui
teknologi, (Siti Noraida et al., 2017), penyertaan aktif dalam pembelajaran digital
(Joksimovic¢ et al., 2015), kesedaran terhadap kecerdasan buatan (Al) dan analisis kewangan
(Benamati & Bhagwatwar, 2019). Kajian yang khusus kepada hubungan antara kesedaran
digital dan prestasi pelajar perakaunan amat kurang.

Kesedaran digital dikalangan pelajar menyebabkan keperluan kajian kesedaran terhadap
dunia digital amat tinggi terutama bagi bidang perakaunan. Objektif kajian ini ialah mengkaji
tahap kesedaran digital dalam kalangan pelajar perakaunan di Malaysia. Kajian ini juga
mengkaji hubungan langsung di antara kesedaran digital dalam kalangan pelajar perakaunan
di Malaysia dengan prestasi belajar mereka. Kajian ini mengetengahkan lima elemen
kesedaran digital iaitu kesedaran etika, budaya, kepimpinan, polisi dan risiko. Bahagian
seterusnya, sorotan literatur menggarap kajian-kajian lepas yang turut mengkaji mengenai
kesedaran digital, diikuti dengan metodologi kajian yang digunakan diikuti dapatan dan
perbincangan kajian dan diakhiri dengan kesimpulan kajian.

SOROTAN LITERATUR

Sorotan literatur dibahagiakan kepada tujuh subtopik iaitu: (1) definisi kesedaran digital, (2)
elemen kesedaran digital, (3) kesedaran etika, (4) kesedaran budaya, (5) kesedaran
kepimpinan, (6) kesedaran polisi, (7) kesedaran risiko dan (8) hubungan antara kesedaran
digital dan prestasi pelajar.

Definisi Kesedaran Digital

Inovasi teknologi adalah faktor utama bagi sesebuah syarikat untuk menjadi berdaya saing. la
juga semakin penting bagi sebuah syarikat untuk berkembang dan bertahan (Yim et al.,
2013). Kajian olen Mohammadyari dan Singh (2015) mengatakan adalah penting bagi
individu untuk menganalisis bahan digital secara kritis dengan lebih mendalam untuk
menggarap makna dan informasi. Ini menunjukkan kepentingan kesedaran digital dalam
kalangan pelajar adalah penting bagi membolehkan graduan kekal relevan dalam menghadapi
alam pekerjaan. Selain itu, kesedaran digital memerlukan pembangunan satu set kemahiran
utama yang teknikal, kognitif, dan sosial-emosi.

Muthuswamy dan Nithya (2023) mendefinisikan kesedaran digital sebagai pengetahuan
teknologi digital dan inovasi yang diadun dengan kepada teknologi yang canggih dari semasa
ke semasa. Pekerja sepatutnya biasa dengan peranti digital, komponen, dan berupaya
menyelesaikan masalah dalam operasi teknologi digital. Berikutan itu, pekerja yang
berkemahiran digital boleh mengenal pasti kelemahan dalam infrastruktur kritikal yang boleh
memberi kesan kepada teknologi digital dan melaksanakan langkah-langkah keselamatan
untuk infrastruktur kritikal. Di samping itu, kepakaran digital juga membolehkan mereka
mengendalikan teknologi digital dengan cekap untuk pengurusan maklumat dan penciptaan
persekitaran maya. Selain itu, kesedaran digital meningkatkan keselamatan infrastruktur
kritikal dan juga tempat kerja digital (Brahma et al.,, 2021). Kesedaran teknologi juga
membolehkan pengguna membezakan antara faedah dan kekurangan peranti digital, aplikasi
dan sumber dalam talian yang direka untuk menguruskan pemprosesan maklumat,
penyimpanan dan perkongsian (Thite, 2022). Kajian membuktikan bahawa kesedaran digital
mesti ditingkatkan demi untuk keselamatan awan dan kerja digital yang berkesan.

Kilic dan Karakus (2021) pula mendefinisikan kesedaran digital sebagai kesedaran
maklumat, kemahiran dan sikap yang diperlukan untuk individu menggunakan alat digital
secara effektif. Definisi tersebut hampir sama seperti definisi oleh Khanal et al. (2021) yang
menyatakan kesedararan digital berkaitan dengan kemahiran asas literasi dalam alat digital,
seperti telefon pintar, tablet, iPad, dan komputer. Meraka menambah bahawa kemahiran asas
peranti ini, bersama-sama dengan Internet, menyediakan pelajar dan guru kepada akses yang
lebih luas terhadap sumber dalam talian untuk tujuan pengajaran-pembelajaran (Abbas,
Hussain, & Rasool 2019). Kajian oleh Khanal et al. (2021) menyenaraikan empat elemen

dalam kesedaran digital iaitu kesedaran etika, budaya, kepimpinan dan polisi. Kajian ini
menambah satu lagi elemen berdasarkan keperluan perakaunan (ACCA, 2016) iaitu
kesedaran risiko.

Elemen Kesedaran Digital

Penggunaan digital yang semakin meluas dikalangan masyarakat menggalakkan
pembangunan budaya pembelajaran digital dan penjimatan masa yang diperlukan untuk
mencapai tahap digitalisasi seterusnya (Sagbas & Erdogan, 2022). Terdapat beberapa elemen
yang mempengaruhi kesedaran digital seperti etika, budaya, kepimpinan, dasar dan risiko
yang akan dibincangkan dengan lebih lanjut di bahagian seterusnya.

Kesedaran Etika

Keupayaan untuk mengenali dan menentukan keperluan etika dan dilema semakin penting.
Sebagai contoh, Kokko et al. (2021) menyatakan bahawa sebagai etika bertindak sebagai
rawatan dalaman yang mempertingkatkan tindakan dan kesediaan untuk mempengaruhi
pengambilan keputusan secara menyeluruh. Pengaruh pendidikan akan meningkatkan
pertumbuhan profesional dan meningkatkan penjagaan kualiti etika (Neumann et al., 2019).
Coley (2012) berpendapat bahawa elemen penting literasi digital etika ialah pentadbir
mempunyai kewajipan etika untuk menyokong kesedaran digital. la juga merupakan penting
bagi pelajar mempertingkatkan kesedaran etika terutamanya yang mempunyai akses kepada
teknologi (Sheffield, 2023).

Kesedaran Budaya

Kesedaran budaya adalah adalah asas komunikasi dan ia melibatkan keupayaan kembali
menjadi diri Kita sendiri dan menyedari nilai-nilai budaya, kepercayaan dan persepsi Kita
(Quappe & Cantatore, 2005). Kesedaran budaya adalah salah satu kecekapan utama bagi
individu untuk berinteraksi pada abad ke-21 kerana globalisasi (Schenker, 2013). Ini kerana
globalisasi telah membawa kepada cabaran global yang yang mampu membina hubungan
baru antara negara dan budaya (Talalakina, 2010). Kewujudan budaya tradisional semakin
disaingi oleh kewujudan budaya moden, kebanyakan pengikutnya adalah generasi muda yang
celik teknologi (Budiarto, 2020). Dalam erti kata lain, globalisasi berdasarkan pecutan
teknologi telah membuka potensi besar untuk pencerobohan budaya. Peningkatan kesedaran
budaya akan membuat orang dari budaya yang berbeza dapat memahami perbezaan budaya
mereka yang mengakibatkan hubungan damai (Shadiev et al., 2018).

Kesedaran Kepimpinan

Kepimpinan digital secara amnya difahami sebagai keupayaan untuk menggunakan teknologi
digital dengan berkesan dalam menyelesaikan masalah, membuat keputusan dan pengurusan.
Kepimpinan digital juga digambarkan sebagai min dan alat untuk memudahkan transformasi
digital dan meningkatkan keberkesanan perniagaan (Kerjasama Ekonomi Asia Pasifik, 2022).
Penyebaran teknologi di tempat kerja meningkatkan permintaan untuk kemahiran pelengkap
digital. Kemahiran ini tidak semestinya dikaitkan dengan keupayaan untuk menggunakan
teknologi tetapi telah diperlukan untuk beroperasi dalam persekitaran yang kaya dengan
teknologi. Sebagai contoh, lebih banyak maklumat yang disampaikan oleh teknologi
memerlukan keupayaan yang lebih baik untuk merancang terlebih dahulu dan menyesuaikan
kemahiran. Organisasi kerja yang lebih rata yang didayakan oleh teknologi, dicirikan oleh

lebih banyak kerja berpasukan dan pengurusan yang kurang atas ke bawah, memerlukan lebih
banyak kerjasama dan kepimpinan yang lebih kuat (OECD, 2016).

Kesedaran Polisi

Kesedaran adalah pra-syarat untuk polisi digital yang berkesan. Kesedaran polisi adalah
keadaan umum pengetahuan atau kesedaran pekerja mengenai konsep keselamatan (Knapp &
Ferrante, 2012). Adalah amalan biasa bagi organisasi untuk melatih pekerja tentang
pengendalian ancaman keselamatan dan menggalakkan pekerja untuk menyokong dasar
keselamatan dalam perjalanan kerja harian mereka (ISO/IEC, 2005). Kerajaan semakin
memberi tumpuan kepada promosi keselamatan digital dalam kalangan PKS. Dalam Kkaji
selidik OECD (2017), 82% daripada negara-negara yang dikaji semula melihat kesedaran
risiko keselamatan digital oleh PKS sebagai objektif tertentu. Walau bagaimanapun, hanya
46% daripada mereka telah membangunkan insentif tertentu seperti ganjaran dan / atau
sekatan, untuk mempromosikan pengurusan risiko keselamatan digital. Jepun dan Korea
menyediakan insentif cukai bagi syarikat yang melabur dalam produk keselamatan digital
(OECD, 2017).

Kesedaran Risiko

Kesedaran risiko adalah pengetahuan tentang sifat, bahaya dan kebarangkalian risiko yang
berlaku dalam situasi tertentu (ACCA, 2016). Hopkins (2013) menunjukkan pelbagai isu
semasa yang dinamik dan pelbagai yang menggariskan kepentingan kesedaran risiko dan
sistem pengurusan risiko yang berkesan. Perubahan pesat dalam teknologi dan kitaran hayat
produk yang berkurangan telah mempergiatkan tumpuan kepada pembangunan produk dan
inovasi yang berterusan. Perubahan sedemikian dalam pasaran mewujudkan tekanan yang
meningkat untuk komited kepada strategi yang lebih berani dan mengurangkan jangka masa
untuk berjaya untuk kekal berdaya saing (Thamhain, 2014). Ishaqg Alseiari (2015) juga
menunjukkan bahawa kesedaran risiko digital bergantung kepada pemahaman tentang risiko
digital yang biasa dan kritikal adalah bidang kelemahan dalam organisasi mereka. Ini dilihat
penting bagi memfokuskan keberkesanan usaha kesedaran risiko di kawasan keselamatan
penting.

Hubungan antara Kesedaran Digital dan Prestasi

Kajian yang mengaitkan hubungan antara kesedaran digital dan prestasi masih baru dan
perlukan pendedahan yang lebih menyeluruh di Malaysia. Kajian sebelum ini yang berkaitan
ialah Amiri (2009) dan Lopez-Islas dan Jose (2013) dimana kajian mereka mendapati
kemahiran kesedaran digital mempengaruhi prestasi akademik pelajar. Begitu juga kajian
oleh Johnson, Maguire, dan Wood (2017) yang menyatakan laporan kajian di New Zealand,
80% pengetua sekolah bersetuju bahawa teknologi digital memberi kesan kepada pencapaian
pelajar. Kajian di Amerika Syarikat juga melaporkan perkara yang sama bahawa penggunaan
teknologi digital meningkatkan pencapaian pelajar dalam matematik (Brasiel et al., 2016).

Khanal et al. (2021) mengkaji empat elemen kesedaran digital iaitu kesedaran etika, budaya,
kepimpinan dan polisi dan hubungannya dengan pencapaian matematik pelajar. Kajian
tersebut berjaya membuktikan terdapat hubungan yang positif dan signifikan antara keempat-
empat elemen dengan pencapaian matematik pelajar. Kajian ini mengambil kesemua elemen
tersebut dan menambah elemen kesedaran risiko dan mengkaji hubungannya dengan prestasi
pelajar perakaunan di Malaysia.

Terdapat juga kajian yang mengaitkan kesedaran digital bersama prestasi kerja seperti Siddoo
et al. (2019) yang menggabungkan hubungan antara kesedaran digital, keselamatan
infrastruktur Kritikal, dan kualiti tempat kerja digital. Kajian tersebut juga menunjukkan
bahawa pekerja yang mempunyai kesedaran digital yang komprehensif dapat menguruskan
infrastruktur yang diperlukan dengan lebih baik yang berkaitan dengan sistem teknikal dan
menyediakan keselamatan untuk infrastruktur kritikal. Sistem infrastruktur yang dilindungi
mengurangkan downtime peranti digital yang tidak berjadual dan meningkatkan operasi
dalam perakaunan, pengurusan maklumat, komunikasi, jualan dan pemasaran, dan
pengurusan risiko, antara lain. Oleh itu, tempat kerja digital boleh menghasilkan hasil yang
positif untuk perniagaan. Begitu juga, Meyer Von Wolff et al. (2020) menunjukkan bahawa
kesedaran digital di kalangan pekerja menyumbang kepada prestasi tempat kerja digital yang
lebih baik dengan meningkatkan keselamatan insfrastruktur.

Secara keseluruhan, kajian-kajian lepas telah menguji faktor-faktor yang mempengaruhi
kesedaran digital termasuk kesedaran etika, budaya, kepimpinan, polisi dan risiko terhadap
prestasi. Daripada sudut pandang yang berbeza, pelajar perakauan merupakan akauntan di
masa hadapan yang akan mendepani dan melayari alam perniagaan yang memerlukan
kemabhiran digital yang tinggi berikutan kemajuan yang teknologi yang tiada batasan. Oleh
itu, adalah satu keperluan untuk mempersiapkan pelajar-pelajar ini dengan kemahiran yang
diperlukan untuk menguruskan data-data perniagaan dengan baik dan membantu pengurusan
membuat keputusan yang lebih baik dengan bantuan teknologi yang terbukti mempercepat
dan memudahkan proses.

Rangka Kerja Konseptual

Berbanding kajian lain, kajian ini mengambil lima elemen kesedaran digital seperti mana
yang dicadangkan oleh Khanal et al. (2021). Kajian ini menjangkakan kesemua elemen
kesedaran digital seperti kesedaran etika, budaya, kepimpinan, polisi dan risiko akan
meningkatkan prestasi pelajar. Kesemua elemen kesedaran digital merupakan pembolehubah
tidak bersandar kajian ini manakala prestasi pelajar yang di ukur dengan Himpunan Purata
Nilai Gred (HPNG) merupakan pembolehubah bersandar kajian.

Rajah 1
Rangka Kerja Konseptual

Kesedaran Etika

Kesedaran Budaya

Kesedaran Kepimpinan

Prestasi Pelajar

Kesedaran Polisi

Kesedaran Risiko

Berdasarkan rajah di atas, membentuk kepada lima (5) hipotesis iaitu:

Hipotesis 1  : Kesedaran etika berhubung secara positif dengan prestasi pelajar.
Hipotesis 2 : Kesedaran budaya berhubung secara positif dengan prestasi pelajar.
Hipotesis 3 : Kesedaran kepimpinan berhubung secara positif dengan prestasi pelajar.
Hipotesis 4  : Kesedaran polisi berhubung secara positif dengan prestasi pelajar.
Hipotesis 5  : Kesedaran risiko berhubung secara positif dengan prestasi pelajar.

METODOLOGI KAJIAN

Kajian ini merupakan kajian kuantitatif berbentuk deskriptif yang menggunakan borang soal
selidik dan diedarkan secara bersemuka. Responden kajian ini terdiri daripada pelajar Sarjana
Muda Perakaunan seluruh Malaysia. Seramai 212 orang responden telah menjawab borang
tersebut dan cuma 202 borang sahaja boleh digunakan.

Instrumen kajian yang digunakan adalah terdiri daripada satu set soal selidik yang dibahagi
kepada tiga bahagian, iaitu bahagian A, bahagian B dan bahagian C. Bahagian A berkaitan
dengan maklumat responden. Bahagian B pula berkaitan sumber teknologi manakala
Bahagian C berkaitan kesedaran digital. Kesedaran digital di ukur berdasarkan skala 1
sebagai tidak penting manakala 5 sangat penting. Pengukuran pembolehubah bersandar iaitu
prestasi pelajar adalah berdasarkan Himpunan Purata Nilai Gred (HPNG) terkini manakala
pengukuran pemboleh ubah tidak bersandar adalah seperti berikut:

Jadual 1

Pengukuran Pembolehubah

Pembolehubah Kajian Pengukuran Rujukan
Kesedaran Etika 4 item Khanal et al. (2021)
Kesedaran Budaya 3item

Kesedaran Kepimpinan 3item

Kesedaran Polisi 5 item

Kesedaran Risiko 3item ACCA (2016)

Kajian ini telah dianalisis dengan menggunakan program Statistical Package for Social
Sciences for Windows (SPSS) version 26. Analisis yang digunakan ialah deskriptif untuk
mengukur tahap manakala Kkorelasi digunakan untuk mengkaji hubungan antara
pembolehubah tidak bersandar dengan pembolehubah bersandar.

DAPATAN DAN PERBINCANGAN KAJIAN

Dapatan dan perbincangan kajian meliputi profil demografi responden,

Profil Demografi Responden

Dalam bahagian ini, pengkaji akan menganalisis latar belakang responden mengikut pelbagai

peringkat bentuk demografi iaitu, jantina, institusi Pendidikan, umur dan bangsa. Segala
maklumat latar belakang responden ini berdasarkan kepada responden kajian.

Jadual 2
Demografi Responden
Demografi Jumlah Peratus
Jantina
Lelaki 47 23.3
Perempuan 155 76.7
Jumlah 202 100.0
Institusi Pendidikan
Universiti Awam 130 64.4
Universiti / Kolej Swasta 72 35.6
Jumlah 202 100.0
Umur
19-20 tahun 16 7.9
21-22 tahun 133 65.8
23-24 tahun 44 21.8
25 tahun ke atas 9 45
Jumlah 202 100.0
Bangsa
Malayu 174 86.1
Cina 11 54
India 8 4.0
Lain-lain 9 45
Jumlah 202 100.0

Demografi responden menunjukkan majoriti responden adalah pelajar perempuan yang
mewakil 76.7% dari jumlah responden. Majoriti responden juga merupakan pelajar dari
universiti awam Malaysia iaitu 64.4% manakala pelajar dari universiti atau kolej swasta
sebanyak 35.5% sahaja. Responden juga kebanyakannya berusia 21-22 tahun yang mewakili
65.8% dan majoritinya berbangsa Melayu yang mewakili 86.1% dari responden kajian.

Analisis Kebolehpercayaan

Jadual 3 Analisis kebolehpercayaan menunjukkan nilai Cronbach Alpha bagi kesemua
pembolehubah tidak bersandar iaitu kesedaran etika, budaya, kepimpinan, polisi dan risiko.

Jadual 3

Analisis Kebolehpercayaan

Pembolehubah Jumlah Item Nilai Cronbach Alpha
Etika 4 0.959
Budaya 3 0.956
Kepimpinan 3 0.927

Polisi 5 0.976

Risiko 3 0.941

Kesemua pembolehubah mempunyai nilai Cronbach Alpha yang lebih 0.9 menunjukkan
kesemua mempunyai kebolehpercayaan yang tinggi.

Analisis Deskriptif
Analisis deskriptif ini digunakan untuk melihat taburan nilai min bagi setiap pembolehubah.

Merujuk kepada jadual dibawah, menunjukkan hasil analisis deskriptif bagi kesemua
pembolehubah.

Jadual 4
Analisis Deskriptif Pembolehubah
Pembolehubah N Minimum Maksimum Min Sisihan Piawai

Prestasi Pelajar 202 2.00 4.00 3.3162 0.35279
Kesedaran Etika 202 1.00 5.00 4.3936 0.78651
Kesedaran Budaya 202 1.00 5.00 4.1436 0.85794
Kesedaran Kepimpinan 202 1.00 5.00 41139 0.85468
Kesedaran Polisi 202 1.00 5.00 4.0218 1.01703
Kesedaran Risiko 202 1.00 5.00 4.3383 0.76582

Pembolehubah kesedaran polisi mencatatkan nilai min pada skala 4.0218 menunjukkan
purata kesedaran polisi merupakan yang paling rendah terhadap prestasi pelajar tetapi masih
berada di peringkat tinggi. Berikutnya, bagi pembolehubah kesedaran etika menunjukkan
nilai min pada 4.3936 yang menunjukkan secara purata nilai min yang tinggi dalam kalangan
responden. Pembolehubah kesedaran risiko pula didapati memberi nilai min adalah 4.3383
menunjukkan secara purata menunjukkan pada tahap tinggi dalam kalangan responden.

Pembolehubah kesedaran budaya juga menunjukkan nilai min tinggi dengan nilai 4.1436
manakala pembolehubah kesedaran kepimpinan mencatatkan nilai 4.1139 yang menunjukkan
nilai min sama tinggi dalam kalangan responden. Secara keseluruhan semua faktor kesedaran
digital memberi nilai min yang tinggi dalam kalangan responden kajian dimana
pembolehubah kesedaran etika mencatat nilai min yang tertinggi dan kesedaran polisi berada
di tahap min yang terendah pada skala 4.0218.

Analisis Korelasi
Berdasarkan Jadual 5, analisis korelasi menunjukkan hubungan antara kesemua

pembolehubah tidak bersandar dengan pembolehubah bersandar. Analisis korelasi ini
dibincangkan bersama hipotesis kajian yang dirangka.

Jadual 5
Analisis Korelasi

Prestasi Kesedaran Kesedaran Kesedaran Kesedaran Kesedaran

Pelajar Etika Budaya  Kepimpinan Polisi Risiko

Prestasi Pearson Correlation 1 0.217™ 0.184™ 0.128 0.095 0.238™
Pelajar Sig. (2-tailed) 0.002 0.009 0.070 0.180 0.001
Kesedaran  Pearson Correlation 0.217™ 1 0.686™ 0.610™ 0.520™ 0.700™
Etika Sig. (2-tailed) 0.002 0.000 0.000 0.000 0.000
Kesedaran Pearson Correlation 0.184™ 0.686™ 1 0.715™ 0.624™ 0.720™
Budaya Sig. (2-tailed) 0.009 0.000 0.000 0.000 0.000
Kesedaran  Pearson Correlation 0.128 0.610™ 0.715™ 1 0.735™ 0.570™
Kepimpinan o1 2_tailed) 0.070 0.000 0.000 0.000 0.000
Kesedaran  Pearson Correlation 0.095 0.520™ 0.624™ 0.735™ 1 0.539™
Polisi Sig. (2-tailed) 0.180 0.000 0.000 0.000 0.000
Kesedaran  Pearson Correlation 0.238™ 0.700™ 0.720™ 0.570™ 0.539™ 1
Risiko Sig. (2-tailed) 0.001 0.000 0.000 0.000 0.000

*, Correlation is significant at the 0.05 level (2-tailed).
**_Correlation is significant at the 0.01 level (2-tailed).

Hipotesis 1 menjangkakan terdapat hubungan positif yang signifikan antara kesedaran etika
dengan prestasi pelajar. Hasil daripada analisis korelasi menunjukkan pemboleh ubah tidak
bersandar yang pertama iaitu kesedaran etika mempunyai hubungan yang mempengaruhi
prestasi pelajar. Dapatan kajian telah menemui hubungan positif yang signifikan, iaitu
r=0.217**, n 202, p<0.01. Oleh itu, hipotesis pertama telah berjaya disokong.

Dapatan kajian bagi Hipotesis 2 iaitu dengan jangkaan terdapat hubungan positif yang
signifikan antara kesedaran budaya dengan prestasi pelajar, telah menunjukan hubungan
positif yang signifikan, iaitu r=0.184** n 202, p<0.01. Hasil daripada analisis korelasi
menunjukkan pemboleh ubah tidak bersandar yang kedua iaitu kesedaran budaya mempunyai
hubungan yang mempengaruhi prestasi pelajar. Oleh itu, hipotesis kedua telah berjaya
disokong.

Manakala bagi Hipotesis 3, kajian ini menjangkakan terdapat hubungan positif yang
signifikan antara kesedaran kepimpinan dengan prestasi pelajar. Hasil daripada analisis
korelasi menunjukkan kesedaran kepimpinan tidak mempunyai hubungan yang
mempengaruhi prestasi pelajar. Dapatan kajian telah menemui hubungan positif yang tidak
signifikan, iaitu r=0.128, n 202, p>0.05. Oleh itu, hipotesis ketiga tidak berjaya disokong.

Seterusnya, Hipotesis 4 hasil daripada analisis korelasi menunjukkan pemboleh ubah tidak
bersandar yang keempat iaitu kesedaran polisi turut tidak mempunyai hubungan yang
mempengaruhi prestasi pelajar. Dapatan kajian telah menemui hubungan positif yang tidak
signifikan, iaitu r=0.095, n 202, p>0.05. Oleh itu, hipotesis keempat turut tidak berjaya
disokong.

Bagi Hipotesis 5 pula, hasil daripada analisis korelasi menunjukkan pemboleh ubah tidak
bersandar yang kelima iaitu kesedaran risiko mempunyai hubungan yang mempengaruhi
prestasi pelajar. Dapatan kajian menunjukan hubungan positif yang signifikan, iaitu
r=0.238**, n 202, p<0.01. Oleh itu, hipotesis ini telah berjaya disokong.

KESIMPULAN

Berdasarkan hasil kajian, tahap kelima-lima kesedaran digital pelajar adalah tinggi. Ini
menunjukkan pelajar perakaunan di Malaysia mempunyai kesedaran digital yang tinggi dan
memberangsangkan. Keperluan kesedaran digital dalam bidang perakaunan adalah penting
kerana Kkini bidang perakaunan amat memerlukan pekerja yang celik digital.

Hasil kajian juga mendapati hubungan antara kesedaran digital dan prestasi pelajar
bercampur-campur. Terdapat tiga elemen kesedaran digital yang berhubung secara positif dan
signifikan dengan prestasi pelajar iaitu kesedaran etika, budaya dan risiko. Malah ketiga-tiga
elemen ini juga menunjukkan tahap tertinggi dalam kalangan pelajar perakaunan. Pelajar
lebih mempunyai kesedaran dalam etika, budaya dan risiko. Hasil kajian ini adalah selari
dengan Amiri (2009) dan Lopez-Islas dan Jose (2013) yang mendapati kesedaran digital
mempengaruhi prestasi akademik pelajar. Dua lagi elemen kesedaran digital tidak
mempunyai hubungan yang signifikan dengan prestasi pelajar iaitu kesedaran kepimpinan
dan kesedaran polisi. Ini berlaku kemungkinan kerana kurang pendedahan kepada kedua-dua
elemen kepimpinan dan polisi.

Kajian ini cuma melihat kepada kesedaran digital pelajar dan hubungannya dengan prestasi
pelajar. Kajian akan datang disarankan melihat kepada kompetensi digital pelajar. Ini adalah
kerana kurangnya kajian berkaitan tahap kompetensi pelajar terutama pelajar perakaunan.
Kajian akan datang juga disarankan melihat kepada pelbagai bidang kajian dan membuat
perbandingan. Kajian ini diharapkan dapat meningkatkan kesedaran pelajar perakaunan
dalam keperluan kemabhiran digital bagi persediaan untuk alam pekerjaan.

Hasil kajian juga menunjukkan kesedaran digital mempengaruhi prestasi pelajar. Kajian ini
menunjukkan kepentingan kesedaran digital dalam kalangan pelajar perakaunan. Kajian ini
diharapkan dapat dijadikan panduan kepada semua institusi pengajian tinggi untuk
menekankan kesedaran digital dalam kalangan pelajar. Hubungan antara kesedaran digital
dan prestasi pelajar bersifat kompleks dan dipengaruhi oleh faktor-faktor lain seperti
motivasi, persekitaran pembelajaran, dan sokongan instruksional. Oleh itu, kajian lanjut dan
penelitian dalam konteks pendidikan perakaunan diperlukan untuk memahami secara lebih
mendalam interaksi antara kesedaran digital dan prestasi pelajar.

